
THE METAMORPHOSIS OF JOURNALISM IN THE LAST
TWO DECADE
(with reference to the phenomenon of citizen journalism)

SaZetak

Brojne su promjene s kojima se suocio medijski sektor u posljednje dvije decenije.
Medijska metamorfoza (medijamorfoza) je iz temelja promijenila svijet medija ne
samo uslijed Sirenja novih medija i krize profesionalnog novinarstva uopce nego i
zbog pojave gradanskog novinarstva — fenomena medijski aktivnog dijela
gradanstva i ujedno odgovora na krizu demokratije. Profesionalno novinarstvo,
odavno ovisno ne samo o odlukama urednistva ve¢ i o odlukama viasnika i
preferencijama oglasivaca te upleteno u dubioznu politicku igru i trougao vlasnici
medija — viladajuce struje — oglasivaci, dobilo je (izgleda) novu prijetnju u vidu
gradanskog novinarstva kojem je pogodovao eksponencijalni razvoj novih
medijskih tehnologija (u prvom redu smartphonea i web-platformi).

U ovom radu navode se teorijski te drustveno-tehnoloski preduvjeti za stvaranje
novog fenomena medijski aktivnog dijela gradanstva — gradanskog novinarstva.
Opisuje se i konkretna medijamorfoza koja je redefinirala koncept novinarstva te
postavila neke nove zakonitosti i moduse operandi.

Kljucne rijeci: medijamorfoza, gradansko novinarstvo, konvergencija, evolucija

Summary

The changes within the media sector in the last two decades are numerous. Media
metamorphosis ( mediamorphosis) has fundamentally changed the world of media
not only due to the expansion of new media and the crisis of professional journalism
in general, but also because of the advent of citizen journalism - media phenomenon
of active part of citizenship and also as a response to the crisis of democracy.
Professional journalism has for long been dependent not only on the decisions of
the editorial board but also on the decisions of the owners, advertisers and their
preferences. Journalists are involved in dubious political game and triangle
between media owners — power elite — advertisers. Also, a new threat for

professional journalism in the form of citizen journalism which was facilitated by
the exponential development of new media technologies (primarily smartphones and
web platforms) emerged as a new phenomenon.

This paper presents a theoretical and socio - technological preconditions for the
creation of a new media phenomenon — an media active citizenship also recognized
as citizen journalism. It also describes specific mediamorphosis that has redefined
the concept of journalism and set some new ways of conduct and modus operandi.

Key words: mediamorphosis, citizen journalism, convergence, evolution.

Metamorfoza novinarstva

Ogromne promjene su se desile u novinarstvu u posljednje dvije dekade.
RusSenjem mnogih socijalistickih uredenja drusStva i komunistickih uredenja
krajem XX stoljeca (1990-ih) do danasnjeg dana brojni faktori su utjecali na
metamorfozu (ili medijamorfozu prema nekim autorima) sedme sile. Mnoga
socijalna i demografska kretanja te ratovi i katastrofe iz ovog perioda
(Postdamer Platz, Zaljevski rat, disolucija Jugoslavije i svi konflikti u vezi sa
disolucijom, 11. septembar i World Trade Center, invazija na Irak,
teroristicki napadi u Londonu itd.) te neke prirodne nepogode poput uragana
i ciklona u SAD-u, Indoneziji ili zemljotresa u Japanu i Kaliforniji su,
zajedno sa tehnickim pronalascima, pomjerili novinarsko izvjeStavanje sa
pozicije neutralnog posmatra¢a na prisno, neprofesionalno i subjektivno
izvjestavanje aktivnih sudionika ili Zrtava dogadaja.

U ovoj epohi desila se i evolucija tehnic¢kih sredstava za komunikaciju,
razvoj platformi za brzo (prava rije¢ bi bila hiperbrzo) komuniciranje, razvoj
weba 2.0 okrenutog ka korisnicima, interaktivnosti i profiliranosti. Na
pocetku XXI stolje¢a dolazi do razvoja platformi za lagane prenosne
raCunare, hiperrazvoja mobilnog interneta, a ubrzo i pojava smartphonea,
tableta, phableta 1 inith uredaja koji su, zahvaljuju¢i jednostavnosti upotrebe
interfejsa, sposobnostima brze razmjene podataka® te svestranosti uredaja,
mogli kao nikada u ljudskoj historiji do¢i veoma brzo i jednostavno do
velikog broja ljudi sa sadrzajem koji su oni generirali.

Koli¢ina snimljenih videosnimaka, instant amaterskih fotografija i mnogih
drugih user-generated® sadrzaja eksponencijalno je porasla u posljednjih

! Prvo, 3G mreze sa brzinama razmjene podataka do 7,2 Mbps za download, a potom i 4G
mreZe sa pretpostavljenim brzinama do 100 Mbps (op. S. H).

? Odrednica s kojom ¢emo se Cesto susretati buduci da se upotrebljava u kontekstu korisnika
socijalnih medija koji postavljaju svoj sadrzaj na web, potom ,,slu¢ajnih* novinara koji
igrom slucaja bivaju svjedoci nekih dogadanja te zabiljeze neke zanimljivosti ili stvarne

deset godina. Danas postoji vise od milijarde korisnika smartphonea® koji
mogu jako brzo zabiljeziti neki sadrzaj i prenijeti ga na profile koje imaju na
socijalnim mrezama, proslijediti iste na svoj kanal na Youtubeu ili oti¢i
korak dalje pa sadrzaj poslati na e-mail adrese velikih medijskih kuéa poput
CNN-a, Al-Jazzere, FOX-a i mnogih drugih globalnih i lokalnih medijskih
kuca.

Novinarstvo je kroz svoj razvoj i inoviranje uvijek bilo formalno povezano
sa institucijama i masovnim medijima kao sredstvima diseminacije poruka.
Novine, radio i televizija kao industrijski ili tradicionalni mediji su bili
platforma za diseminaciju sadrzaja i, u nacelu, ovaj proces je u svim fazama
po¢ivao na profesionalcima: educiranim, objektivnim, neutralnim
medijatorima na kojima je po€ivao proces selekcije, obrade, distribucije i
konac¢nog ,rasprSivanja“ informacija ka bezli¢noj, ogromnoj publici.
Novinarstvo je stoga imalo odgovoran posao (sedma sila) i moglo uvelike
utjecati na donoSenje odluka, formiranje javnog misljenja, marketing,
informiranje, educiranje te imalo brojne druge uloge u kompleksnoj
realnosti. Medutim, prekretnica je nastupila prvo sa ekspanzijom proizvodnje
i upotrebe mobilnih telefona koji su nakon 10-ak godina dobili prve kamere,
a nekoliko godina kasnije mogli saCinjavati (za televizijske standarde)
zadovoljavaju¢e formate i kvalitet videozapisa kao i sasvim pristojne
fotografije. Novi skok je bio razvoj platformi za mobilni internet koji je
uporedo tekao sa razvojem weba 2.0* te razvojem interaktivnosti i ozbiljno
ugrozio samu bazu tradicionalnih medija koji su se sada susreli sa situacijom
da gradani koji su do jucer bili u medijskim sadrzajima samo kao (ne)citirani
izvori informacija, svjedoci 1 nerijetko samo pasivni sudionici dogadaja sada
mijenjaju ulogu sa medijima. Tako je svaki gradanin (pod pretpostavkom da
ima tehnicku mogucénost 1 pristup internetu) mogao zabiljeZziti neki dogadaj
lako, brzo 1 jednostavno te ga podijeliti sa medijskom kuc¢om ili ga (kasnije)
podijeliti preko svog profila na Youtubeu, Twitteru, Facebooku (ili preko
drugih novih medijskih kanala).

dogadaje te pak onih koji se smatraju gradanskim novinarima i s punim pravom koriste
komunikacijsko-tehnicke prednosti novih platformi u diseminaciji medijskog sadrzaja na sve
dostupne nacine.

% Jos u oktobru 2012. broj korisnika tzv. ,,pametnih telefona“ iznosio je milijardu,
http://news.cnet.com/8301-1035_3-57534132-94/worldwide-smartphone-user-base-hits-1-
billion/ (28. 1. 2014).

*Web 2.0 je trend u WWW tehnologiji baziran na socijalizacijskoj noti koja korisnicima
omogucava sudjelovanje u kreiranju sadrzaja weba. Termin upucéuje na novu verziju, drugu
generaciju Weba i hostiranih usluga koja umjesto silosa serviranih podataka (jednosmjeran
protok informacija) podrazumijeva interaktivnu, dvosmjernu komunikaciju izmedu
korisnika i raunara te korisnika i drugih korisnika, ¢ime korisnik od pasivnog postaje
aktivni sudionik (http://hr.wikipedia.org/wiki/\Web_2.0).

Evolucija uredaja je tekla odvojeno od rasta znacaja medijske pismenosti,
uloge novinarstva, senzitivizacije publike za analizu medijskih poruka (a
pogotovo za njihovo kreiranje ili obradu!), Sto je napravilo diskrepanciju
izmedu svijeta tehniCkih dostignu¢a i potencijala smartphonea, laptopa i
tableta te uloge koju bi (trebalo da ima) novinarstvo trebalo da ispuni:
objektivno, nepristrasno, precizno, tacno, bez licnih komentara, utisaka i
prenosa irelevantnog sadrzaja (znanog jo$ 1 kao bekgraund). Jednostavnije
kazano, uslijed tehnickog napretka ogroman broj ljudi na planeti je postao
generator (medijskog) sadrzaja, a ujedno su i svi ti pojedinci postali
potencijalni novinari, a da nisu bili nimalo svjesni reperkusija koje njihov
,medijski angazman* moze imati.

Da bismo mogli pojmiti kako je teklo formiranje preduvjeta za gradansko
novinarstvo, upoznat ¢emo se sa historijskim razvojem tehnickih
pronalazaka koji su omogudili razvoj platformi (hardvera i softvera) od
koristi protagonistima gradanskog novinarstva.

1983. Prvi mobilni telefon se pojavljuje (Motorola DynaTAC 8000)

19809. Prvi ,,pravi*® mobilni telefon (Motorola MicroTAC 9800X)

1996. Prvi ,,smartphone” mobilni telefon se pojavljuje (Nokia 9000
Communicator)

1999, Prvi mobitel koji je imao WAP browser (Nokia 7110)

2000. Prvi ,touchscreen (iako monohromatski) mobilni telefon (Ericsson
R380)

2002. Prvi telefon s kamerom (Sanyo SCP-5300)

2004. Prve megapixel kamere i prvi 3G mobiteli (Nokia lider)

2007. Era touchscreen mobitela pocinje / trend koji raste (iako su se 2002.
prodavale neke verzije mobilnih telefona sa touchscreenom)®

2008. Razvoj 1 primjena Android platforme za nove mobilne uredaje
(smartphone)

2010. Prvi HD snimci na mobilnim telefonima (podrzane rezolucije HD-
Ready i Full HD)

Tabela 1: Pregled tehnickih inovacija u svijetu mobilnih telefona od prvih modela
do svestranih telekomunikacijskih uredaja sposobnih za produkciju, editiranje i
prenos tekstualnog i audiovideo sadrzaja

® Pod ovom odrednicom misli se na mobitel koji nije imao preglomaznu bateriju niti
zahtijevao napajanje iz automobila (op. S. H.).

® podaci preuzeti sa: http://www.webdesignerdepot.com/2009/05/the-evolution-of-cell-
phone-design-between-1983-2009/ 29. 1. 2014.

Pregled tehnickih inovacija u svijetu mobilne telefonije bio je nuzan jer je
koncept mobilnosti ovih tehnologija i njihov eksponencijalni razvoj doprinio
Sirenju potencijala za kreiranje medijskih sadrzaja; nositi telefon, fotoaparat,
videokameru i modem za spajanje na internet postalo je stvar proslosti i
minijaturizacijom je sve objedinjeno u kompaktne, funkcionalne cjeline koje
su mogle instant izvijestiti (ili barem dokumentirati) bilo koji dogadaj ili
zanimljivost. A kako je sve to utjecalo na postulate novinarstva odnosno
njegovo redefiniranje?

Novi mediji, konvergencija, gradansko novinarstvo

Novinarstvo kao profesija a pogotovo masovni/industrijski mediji naslonjeni
na sloZene tehnoloske konfiguracije poput novina, radijskih stanica i TV-
mreza predstavljaju skup i sve teze odrziv mehanizam. Odgovornost i
pikantnosti novinarske profesije, s jedne strane, susrefu se sa nerazumnim
motivima vlasnika koji nastoje smanjiti troskove produkcije vijesti, a druge
strane, istovremeno zaraditi na neprofitnoj djelatnosti, ¢ime profesionalno i
objektivno novinarstvo Cesto ispaSta. Novinarstvo je, prema tvrdnjama
McChesneya, Hermana, Chomskog i mnogih drugih teoretiara, odavno u
krizi, a ,,prijeti mu (kako neki strahuju) i niskobudzetno novinarstvo koje
fungira na principima internet-protokola i novih multimedijskih gadgeta.
Ovako nastaje paralelni medijski sistem7 u kojem jeftini (iako cesto vrlo
subjektivni 1 nepotpuni) medijski sadrzaji  postaju  konkurenti
profesionalnom, uredivanom novinarstvu. Usto, korisno je razjasniti
novonastalu medijsku situaciju i ambijent u kojem se naslo i1 profesionalno
novinarstvo. Ono, prema nekima, tesko odrzava svoju ulogu kao katalizatora
aktivnosti javnosti i profesionalno novinarstvo se nije moglo pohvaliti
svojim uspjesima i ste¢enim povjerenjem8 kod masovne publike. Urednik

! Kelly, John (2009) ,,The rise, challenges and value of citizen journalism*, str. 6, Reuters
Institute, Oxford.

§2003. godine novinar New York Timesa Jayson Blair priznaje da je plagirao i lazirao
detalje u vise desetaka prica medu kojima su i one o snajperskim ubistvima u Washingtonu i
ranjenim americkim vojnicima u Iraku. Takoder, iste godine Andrew Gilligan je dokazao da
je vlada Tonyja Blaira ,,usminkala‘“ vojni dosje Saddama Husseina i tako namjerno
obmanula javnost. ViSe odvojenih istrazivanja opetovano potvrduje krizu povjerenja u
medijske poruke: Pew Research Center je dosao do podataka da 55% anketiranih
Amerikanaca tvrdi da su mediji netacni ili pristrasni, dok drugo istrazivanje dolazi do cifre
od 63% anketiranih koji su mi§ljenja da su mediji jednostrani. Istrazivanje u Britaniji je
prikazalo nesto pesimisticnije podatke o samo 18% anketiranih koji su misljenja da ,,mediji
govore istinu®. Zaokruzimo to izjavom americkog kolumniste i profesora Erica Altmana koji
je kazao da ,,generalno vise Amerikanaca vjeruje u letece tanjire i zavjeru oko 11. septembra
nego u objektivno izbalansirano izvjestavanje u mainstream medijima*; izvor: ibid., str. 7.

CNET.com osvrnuo se na tu ¢injenicu rije¢ima da su ,,veliki mediji dugo bili
na vrhu, postavljaju¢i pravila i, bez imalo sumnje, zloupotrebljavali svoju
mo¢, izgubili naSe poStovanje i1 otudili veliki broj tehnicki sposobnih
pojedinaca.“9 Stoga ne iznenaduje pojava gradanskog novinarstva kao
logi¢nog odgovora na novonastalu krizu uredivanog novinarstva. Sistemi
gatekeepinga i proces agenda settingsa postepeno se redefiniraju i sve se
pomjera od masovne proizvodnje sadrzaja ka proizvodnji sadrzaja koja moze
do¢i od jednog pojedinca!

Klasi¢no' novinarstvo nije se prepustilo toku de$avanja; mnogi mediji su se
okrenuli modernizaciji svojih web-platformi, redizajnirali portale i oficijelne
stranice te Cak otvorili vrata svima Kkoji su zainteresirani objavljivati
zanimljive price, podijeliti zabiljezeni dogadaj, poslati fotografiju ili
videosnimak. Takoder, otvaraju se DESK-ovi za online novinarstvo, vijesti
za printane ili elektronske medije prilagodavaju se stilu imanentnom online
izvjeStavanju (kratki, koncizni, ispunjeni hiperlinkovima,
metainformacijama, poveznicama sa drugim/slicnim vijestima te Cesto
koriste¢i multimediju: audio ili video isjecke). Takva organizacija nerijetko
ima u imenu ,,interaktivnost“11 jer se zbog prirode dvosmjerne komunikacije
na webu nuzno otvaraju mogucnosti komentiranja, postavljanja pitanja,
razmjena misljenja ali i moguénost za demanti ili argumentiranje u prilog ili
kontra zvani¢ne price/dogadaja.

Konvergencija u medijskoj industriji napravila je promjenu ne samo u
tehnoloSko-komunikacionoj sferi ve¢ 1 u svim oblastima novinarstva; moze
se re¢i da je sa trendom saZimanja medijske industrije doSlo i1 do
metamorfoze medijskih formi i izraza.

U posljednje dvije dekade biljeze se pojave novih medijskih fuzija: na
tradicionalnim medijima pojavljuju se i razvijaju edutainment, infotainment,
infomercial, docudrama, mocymentary i mnogi drugi. Na novim medijima
(web-portalima, RSS feedu, message-boardovima itd.) sve granice koje se
ticu medijskog izvjesStavanja se redefiniraju pa tako ne samo da se vijest,
izvjestaj 1 intervju kombiniraju nego se tekstualna informacija kombinira sa
audio ili video materijalom, grafikom i fotografijama te povezivanjem sa
drugim vijestima ili hiperlinkovima na druge clanke ili portale. Takva
medijska konvergencija je utjecala na duZinu, kvalitet i stil izvjeStavanja o
dogadajima, cemu su se mnoge medijske ku¢e morale prilagoditi.12 Nova

® Ibid., str. 8.

% Pod pojmom , klasiéno® podrazumijevat ée se tradicionalno, profesionalno, uredivano
novinarstvo vodeno uzusima profesionalnosti, obuke i objektivnosti (op. S. H.).

1 Poput BCC News Interactive (op. S. H.).

12 Ovako je to objasnjeno u knjizi Konvergencija u novinarstvu: ,,Glavne aktivnosti u
novinama mozemo brzo sazeti. U fizickoj proizvodnji novina, novinari skupljaju i pisu
informacije, izvjeStavaju o dogadajima iz dana ili o opéim temama. Uredni$tvo izabere koje

pravila su dirigirala duzinu 1 stil takvih tekstova, a imperativ je postala i
interaktivnost i dvostruki feedback u pravom smislu rijeci.

Konvergencija medijskih formi je uzrokovala i potrebu za , konvergiranim
vjestinama*“ koje su novi studenti novinarstva ali 1 ,,oni stariji“ morali
usvojiti te se stoga pred medijske radnike postavljaju novi zahtjevi;
prilagodavanje postojecih znanja i1 vjeStina te ucenje nekih novih koje
podrazumijevaju manipulaciju grafikom, video i audio materijalom na nivou
koji je bolji od prosjecnog.13 Edukacija novinara i medijskih stru¢njaka je u
prvim godinama metamorfoze medijskih oblika podbacila da odgovori
zahtjevima trzista te medijski sektor apsorbira vec¢i broj ljudi drugih (mahom
tehnickih) profila koji tako postaju novi generatori sadrzaja.

Generatori sadrzaja na mikronivou suocili su se sa generatorima sadrzaja na
makronivou. Bogate medijske korporacije su industrijalizirale/privatizirale
medijski prostor (prema McChesneyju, 2008) i nametnule nova pravila: 1)
Sabloniziranje dnevnih (pregleda) dogadaja, 2) minimiziranje troSkova
proizvodnje sadrzaja, 3) prednost soft-newsa u odnosu na hard-news, 4)
kreiranje novih (privlacnijih) medijskih zanrova i1 formata (fuzija), 5)
naglasavanje koncepta/forme u odnosu na sadrzaj emitiranog programa, 6)
Sirenje, spajanje i kupovina novih medijskih kompanija, 7) pad standarda u
izvjeStavanju, 8) deregulacija medijskog sektora, 9) pomjeranje granica
dobrog ukusa, 10) redefiniranje javne odgovornosti i odgovornosti spram
publike i mnoge druge (McChesney 2008, Chomsky 2006. i 2008, Fidler
2004, Radojkovi¢ i Stojkovi¢ 2009).

price ¢e objaviti, prilagode stil pisanja, te odluce koliki i koji naglasak treba dobiti prica
spram njenog mjesta u novinama. Sutras$nji izgled novina se dizajnira, a proizvodna jedinica
postavlja stranice i printa novine (...). Medutim, u posljednjih nekoliko godina, novine su
pokrenule svoje online verzije, koje su otvorila nova pitanja u vezi s oblikom tih novina.
Dostupnost dial-up usluga u 1980, a zatim i interneta u 1990, je suoéila novinsku industriju
sa novim pitanjima poput 'Kako zaraditi novac na internetu? Kako se mogu zastititi autorska
prava? Koji format je najbolji za koju vrstu publike? Da li pri¢e objavljene u printanom
trebaju biti isti duzine i stila kao i one objavljene na internetu?", Flores, Francisco (2010)
,Convergence in Journalism: implications for the higher education of journalism students®,
lowa State University Digital Repository @ lowa State University, str. 7.

B3 Moguénosti zaposljavanja za pojedince s ,,konvergiranim* vjeStinama su brzo odjeknule
trziStem. Primjeri su mnogi; slucaj opisa radnog mjesta za fotografa ,,Emporia‘“ novina u
Kansasu je glasio: ,,Jako je iskustvo korisno, taj polozaj je savrSen za nove ili nedavno
diplomirane. Znanje u Photoshopu je potrebno. Iskustvo u radu sa PhotoMehanichom i
Portfoliom (programi za obradu fotografija — op. S. H.) kao i videom, internetom i novi
medijima je plus.“ (izvor: JournalismJobs.com, 2009). Drugi primjer je otvaranje novog
bloga i potraga za urednikom Hill novina u Washingtonu: ,,Potencijalni kandidat bi morao
biti entuzijast za multimedijsko novinarstvo i spreman na dugo i neujednaceno radno
vrijeme* (JournailsJobs.com, 2009). Oba opisa poslova zahtijevaju strucnost koja
prevazilazi tradicionalne vjestine u podrucju printanih medija. Ibid., str. 9.

Medijske korporacije su, koriste¢i djelovanje 1 potencijale agenda settinga i
framinga, mogle utjecati ne samo na sam sadrzaj objavljen u medijskom
prostoru nego i na oblik/formu/zanr medijskog sadrzaja pa i na edukaciju
autora sadrZaja; u naprednim demokratskim drustvima univerziteti su pratili
ove prakse i prilagodavali edukaciju budu¢ih novinara, kamermana i
producenata potrebama trzista.’* Medutim, razvojem novih medijskih
platformi poput World wide weba, rastom blogosphere™ kao novog
fenomena te eksponencijalnim rastom interesa za socijalne mreze (ali i
napretkom tehnickih preduvjeta poput phableta, smartphonea, cameraphonea
1 drugih gadgeta) otvorilo se novo podrucje koje je omogucilo pojedincima
sa malo i nimalo potrebnih predznanja o medijskom izvjestavanju da
zabiljeZe pojedinosti o nekom dogadaju (ili cijeli dogadaj) ili pak da kreiraju
dogadaj koji ¢e se poput pandemije prosiriti virtuelnim prostorom i dosegnuti
mozda veci broj recipijenata nego Sto bi omanja radijska ili TV-stanica
mogla dosegnuti svojim dnevnim programom!*°

Teza o krizi tradicionalnih medija s pocetka ovog diskursa je opravdana, ali
ne i razjaSnjena do kraja, budu¢i da ve¢ prva analiza nudi neke suprotne
podatke: iako opetovana istrazivanja pokazuju da printana izdanja vecine
dnevnih i sedmi¢nih magazina biljeZe krizu koja se ogleda ne samo u padu
interesa oglaSivaca nego i1 u padu ¢itanosti / porastu remitende, univerziteti i
ustanove za edukaciju medijskih profesionalaca biljeZze porast broja
zainteresiranih i upisanih studenata Zzurnalistike, medijskih nauka, masovne
komunikacije i svih oblasti vezanih za medijski sektor. U Velikoj Britaniji je,
poredec¢i period iz sredine 90-ih godina proSlog vijeka sa krajem 2011.
godine, zabiljeZen porast univerziteta koji nude medijske studije sa 37 na
111, 8to je porast za 300%, dok su konkretno studiji Zurnalistike zabiljezili

Y Univerziteti su pratili potrebe medijskog trzista te se od 80-ih i 90-ih godina u sklopovima
univerziteta mogu pronaci kompletni montazni studiji, oprema za videosnimanje pa ¢ak i
reportazna vozila. Svrha toga je bilo prilagodavanje/educiranje studenata novinarstva na
trenutni/savremeni nacin obavljanja prakse u medijskoj industriji. Tako su medijske
kompanije mogle iskoristiti ve¢ educirane i tehnic¢ki sposobne Zurnaliste (viSe primjera na
stranicama americkih univerziteta: http://journalism.indiana.edu/,
http://www.jlmc.iastate.edu/, http://cas.msu.edu/places/departments/school-of-journalism/),
op. S. H.

1 Sveukupnost blogova i njihove interpovezanosti na internetu, http://www.merriam-
webster.com/dictionary/blogosphere (3. 2. 2014).

16 7a primjere ovakve medijske mo¢i i moguénosti privlacenja paznje ne moramo i¢i daleko
— dovoljno je oti¢i na Youtube i potraziti informacijski totalno bezvrijedne snimke (poput
izvodenja skokova na glavu u visoki snijeg ili ¢udnih na¢ina parkiranja) koji su pogledani
vise miliona puta u samo 30 dana (to je oko 33000 pregleda dnevno i cifra koja prevazilazi
dnevnu publiku polovine TV-stanica u Bosni i Hercegovini) — op. S. H.

rast sa 16 u 90-im godina na broj od 68 (vise od 400%)."” Uz ove studije,
srodni studiji poput kinematografije i fotografije te drame i muzike su
takoder zabiljezili rast broja univerziteta i fakulteta za edukaciju
profesionalaca koji ¢e se sutra okusati u medijskom sektoru. O pitanju
eventualnog zaposljavanja novih medijskih radnika pristiglih sa univerziteta,
dugo je debatirano, a kao zaklju¢ak mozemo navesti odgovor profesorice
Univerziteta Ryerson Janice Neil koja je kazala da izvjestan broj studenata
zavrsi u ,,freelance journalismu®, ali 1 da vjesStine koje mladi zurnalisti nauce
jesu ,,veoma transferabilne®, Sto u praksi znaci da njihove vjestine pisanja,
istrazivanja, izvjeStavanja, editiranja 1 multimedijske produkcije mogu biti
upotrijebljene izvan klasi¢nog Zurnalizma'® (naprimjer, u PR-u, politici,
NGO sektoru itd.).

Dakle, u posljednje dvije dekade moze se re¢i da je novinarstvo dozivjelo
ozbiljnu metamorfozu u velikom broju vlastitih ¢inilaca: od edukacije
novinara preko medijske konglomerizacije i deregulacije medijskog sektora
pa do rasta tehnic¢ki pismenog gradanstva koje je polako ispunjavalo sve
preduvjete i predispozicije da postane aktivan gradanin koji ne koristi medije
samo za informiranje nego koristi medije da informira.

Medijamorfoza publike

Medutim, Sta se deSavalo sa medijskom publikom, konkretno Citalastvom, u
posljednje dvije decenije? Da li je i publika prosla kroz medijamorfozu®®?
Medijska publika, konkretno Ccitalastvo, okrenula se ka novim
oblicima informiranja. Remitende Sirom svijeta su porasle; novine,
sedmicnike 1 magazine je, bez obzira na nacionalne granice i nove formate te
smanjene troskove proizvodnje, zahvatila ista pandemija — manjak
zainteresiranosti ne samo Citalaca nego, konsekventno, 1 oglasivaca. Veliki je
broj istrazivanja koja su pokazala da se Stampa (uz radio) nalazi u istoj krizi.
Veliki medijske agencije te renomirane informativne kuce poput New York
Timesa, San Francisco Cronicla ili Miami Heralda su objavile svoj trajni
prelazak na web kao platformu koju ¢e koristiti u buduénosti 1 prestanak
printanja svojih dnevnih izdanja.”® Neki medijski magnati poput Murdocha

1 http://www.telegraph.co.uk/education/educationnews/9037571/Universities-dropping-

science-in-favour-of-media-studies.html (3. 2. 2014).

18 http://www.universityaffairs.ca/margin-notes/while-the-journalism-industry-contracts-
journalism-programs-continue-to-expand/ (3. 2. 2014).

19 Opsiran pregled medijske metamorfoze od prvih medijskih oblika do pocetka XXI
stoljeca dao je Rodzer Fidler u knjizi ,,Mediamorphosis* (op. S. H.).

2 http://dalje.com/hr-svijet/sad--novine-prestaju-izlaziti-i-sele-na-internet/241363 4. 2
2014.).

svoje  Citatelje nastoje  zadrzati  dostupnoséu  svojih  medijskih
sadrzaja/informacija kombiniraju¢i web-dostupnost c¢lanaka sa novim
atraktivnim tehnologijama kao $to je RSS feed i iPad aplikacija za Citanje
sadrzaja sa Wall Street Journala.?! Prema istrazivanjima NPollsa iz januara
2011. (na uzorku od 4022 ispitanika), oko 47% anketiranih Evropljana
novine cita na ,,tradicionalni* nacin — s papira. Svjetski prosjek (racunajuci
tu anketirane iz 62 zemlje kao i one iz Sjedinjenih Americ¢kih Drzava) 2je
41%, dok se osam procenata anketiranih izjasnilo da nikada ne &ita novine.**

Podatak da ni polovina anketiranih ne ¢ita novine na tradicionalni nacin (s
papira) uputio nas je na porast broja onih koji se informiraju sa ekrana
racunara, tableta 1 smartphonea. Stoga je nekoliko provedenih istrazivanja
pokazalo da postoji veoma znacajan otklon onih koji se informiraju sa web-
portala i to u hodu (dok su zaokupljeni drugim dnevnim obavezama poput
voznjom na posao i nazad ili u nekoj od javnih ¢ekaonica npr.). Istrazivanje
iz augusta 2011. u Bosni i Hercegovini?® provedeno na uzorku od 110
pretezno mladih ispitanika (107 ih je bilo starosti ispod 35 godina) je
pokazalo da se njih vise od 80% anketiranih moze svrstati u kategoriju
stalnih i svakodnevnih posjetilaca news portala. Slika postaje potpunija kada
se pogledaju odgovori ispitanika na pitanje o glavnim prednostima web-
portala u odnosu na novine; skoro 45% na prvo mjesto stavlja dostupnost
informacijama, a njih 24% ¢injenicu da su u pitanju besplatne informacije
(za razliku od novina koje bi morali platiti).

Podaci iz naprednih demokratskih okruzenja Salju slicne podatke; 2009.
godine je Ameri¢ka novinska asocijacija zabiljezila pad od 28% u tirazu
dnevnih novina.?* S druge strane, analiti¢ari s Harvarda su zabiljezili porast
tiraza online novinskih izdanja i1 to za 15%.2 Mahom mladi (ali i onaj
stariji!) dio publike sve viSe se okrece svijetu weba zbog mnostva opcija koje
im nudi 1 iz razloga Sto im se ne svida uloga staticnog konzumenta vijesti —
naprotiv, oni zele citati o jednoj vijesti iz vise izvora, iz razlicitih uglova
kada to hoce i gdje to hoce i naravno sve to — free (besplatno)._Iz istrazivanja
koja su spomenuta ovdje vidljiv je otklon mlade publike ka novim oblicima

2 Husejnefendi¢, Sejn (2012) ,,Influencija news portala na perzistenciju printanih medija u
Bosni i Hercegovini*, Medijski dijalozi No. 11, Podgorica, str. 227.

22 http://www.npolls.com/silent_death (10. 8. 2011).

2 Husejnefendi¢, Sejn (2012) ,,Influencija news portala na perzistenciju printanih medija u
Bosni i Hercegovini®, Medijski dijalozi No. 11, Podgorica, str. 228-231.

2 http://www.bloggingstocks.com/2009/11/20/newspaper-ad-revenue-of-28-8-quarters-of-
double-digit-drops/ (15. 8. 2011).

% http://www.niemanlab.org/2010/01/what-2010-will-bring-newspapers-bad-revenue-news-
bad-bankruptcy-news-and-maybe-a-nice-tablet/ (15. 8. 2011).

182



http://www.npolls.com/silent_death
http://www.bloggingstocks.com/2009/11/20/newspaper-ad-revenue-of-28-8-quarters-of-double-digit-drops/
http://www.bloggingstocks.com/2009/11/20/newspaper-ad-revenue-of-28-8-quarters-of-double-digit-drops/
http://www.niemanlab.org/2010/01/what-2010-will-bring-newspapers-bad-revenue-news-bad-bankruptcy-news-and-maybe-a-nice-tablet/
http://www.niemanlab.org/2010/01/what-2010-will-bring-newspapers-bad-revenue-news-bad-bankruptcy-news-and-maybe-a-nice-tablet/

informiranja i napajanja sa virtuelnih vrela informacija, a pad Ccitanosti
klasi¢nih printanih medija, S§to potvrduju 1 istrazivanja znamenitog
Massachusetts Institute of Technology. Njihovo istraZivanje® je pokazalo da
je svega 16% Ccitalaca klasi¢nih novina u kategoriji od 18 do 29 godina.
Istovremeno, 30% konzumenata online novinskih izdanja pripada ovoj
starosnoj skupini 1 oni ujedno ¢ine vec¢inu kada je u pitanju konzumiranje
informativnih sadrZaja via PDA uredaja, smartphonea i podcastinga.?’

(Danasnji) citaoci zele besplatne, interaktivne, zanimljive i (novinarske)
forme koje im nece uzeti mnogo vremena za konzumiranje. Nove platforme,
online mediji (poput web portala) i informativne agencije koje diseminiraju
sadrzaj brze nego ikada prije dostupne su svima. Hiperprodukcija i
dostupnost tehni¢kih gadgeta omoguéila je velikom broju ljudi®® da se ne
informiraju nuzno sa klasi¢nog medija poput radija, televizije ili pak novina
— sve je dostupno odmah 1 besplatno kada to konzument zeli i to na dlanu
ruke. Porasla je i ,,potreba konzumenata ne samo za dostupnos¢u informacija
nego i za njihovom provjerljivos¢u kao i za senzibiliziranom pretragom
informacija” (Osmancevi¢ 2009: 22).

U takvoj medijskoj konstelaciji (a imajuci u vidu hiperturbulentni realitet u
kojem pojedinci egzistiraju) tradicionalni mediji (u prvom redu Stampa i
radio), koje vrlo cCesto odlikuje jednostrana komunikacija, anahronost,
neatraktivnost i visestruki utro§ak vremena i novca,?® gube trku sa internet-
portalima Kkoji nude besplatne, multimedijske te formatom i stilom

%8 http://web.mit.edu/comm-forum/forums/newspapers_welcome.html#top (15. 8. 2011).

21 »PDA* — Personal Digital Assistant (li¢ni digitalni pomo¢nik); ,,smartphone‘ — generacija
»pametnih“ mobitela koji imaju znacajno vise mogucnosti i opcija od obi¢nih mobitela, te
podcasting* — dobijanje informacija bez zahtijevanja (tzv. news-feed iliti ,,hranjenje
informacijama®) preko weba koje se epizodno distribuiraju do korisnika koji se prijave na
ovaj servis kod odredenih portala (op. S. H.).

% Do 2015. prognozira se da ¢e blizu 2.000.000.000 ljudi (prema izvjestaju Bloomberga)
imati smartphone-uredaj sposoban da pristupa internetu, fotografira, snima audio i video
sadrzaj te da isti postavlja na web preko bilo koje platforme; izvor:
http://www.bloomberg.com/news/2012-10-17/smartphones-in-use-surpass-1-billion-will-
double-by-2015.html (4. 2. 2014).

2 Ako zelite aktuelne informacije s radija, morate ¢ekati neko vrijeme do pocetka
informativnog programa; takoder, ako Zelite vijesti iz novina, morate iste kupiti (ako
zanemarimo situacije da nam kupovina istih nije ,,na ruku“). Mnogo je jednostavnije na
svom racunaru/tabletu/smartphoneu kliknuti na jednu ikonu/aplikaciju i istog trenutka
procitati ono $to nas zanima i to iz vise razlicitih izvora. Postavimo sebi pitanje: koliko
bismo novina morali kupiti i prelistati da dobijemo potpunu informaciju o nekom dogadaju i
koliko bi nas to kostalo? Istina, kvantitet portala kao ni broj novina ne garantira i kvalitet
informacija te potpunu objektivnu novinarsku pric¢u/prikaz dogadaja. To je neSto sa ¢ime svi
mediji moraju Zivjeti (op. S. H.).

prilagodene informacije i to uz dodatne dvije kvalitete: jako brzu obradu i
diseminaciju te uz atraktivnhu moguénost komentiranja istih (Sto je nemoguce
sa tradicionalnim medijima). Citaocima nerijetko smeta zabrana ili
nemogucénost komentiranja na nekim c¢lancima (ili na nekim portalima) i
stoga se danasnji novinari moraju pripremiti (ako ve¢ nisu) na tu
moguénost.30 Kao nikada, novinari su danas u mogucnosti da budu
Citani/sluSani/gledani globalno, a sve zahvaljuju¢i World wide webu.
Takoder, njihovo izvjestavanje takoder moze na ogroman broj nacina da se
analizira, Kkritizira, da mu se oponira ili argumentirano suprotstavi — a sve
zahvaljuju¢i dvosmjernoj komunikaciji, instant feedbacku 1 napretku
tehnickih sredstava.

Rekapitulacija medijske metamorfoze

Rekapitulacija medijske metamorfoze (medijamorfoze, medijske evolucije,

medijske konvergencije itd.) mogla bi se saZeti u nekoliko oblasti:

- Tehnicki napredak medija u posljednjih 20-ak godina je napravio velik
skok u svim pravcima: prije svega, medijski prostor se prosirio s aspekta
online medija i svih platformi baziranih na webu. lako prisutan, web je
sam doZivio evoluciju od stati¢nog, jednosmjernog i1 neatraktivnog toka
informacija baziranog na platformi weba 1.0 do sada ve¢ vidljivog
horizonta koji spaja semanti¢ki web 1 personalizaciju kao osnovu weba
3.0. Realnost je web 2.0; korisnic¢ki generiran sadrzaj medu koji spadaju
elementi socijalnih mreza, blogovi, hosting servisi, videohosting servisi,
web-aplikacije te serija sadrzaja s prefiksom -wiki.®* Odlikuje ga
dvostruki smjer protoka informacija, povecana brzina pristupa podataka,
usavrSeni pretrazivaci, personalizacija servisa, flash animacije te
hipertekst, hiperlinkovi 1 multimedijski sadrzaj. Web portali su preuzeli
znafajan dio paznje (i novca) oglaSivac¢ima, a medijska publika se
okrenula (besplathom) novom tipu izvjeStavanja koji kombinira tekst
printanih medija, audiovizuelni sadrzaj tradicionalnih elektronskih medija
te brzinu radija 1 telefona sa novim oblicima izvjeStavanja poput
podcastinga, RSS feeda te, sasvim usput, kreira nove medijske Zanrove i
forme. Prilican broj tradicionalnih medija prelazi na web; radio postaje

%0 Tu misao navodi i Pavelik u svojoj knjizi ,,Journalism and New Media“ kad kaze da
,,novinari sada moraju misliti o globalnoj publici koja ne samo da ¢ita ono o Cemu se pise i
izvjestava ve¢ Cesto komentira, daje svoj pogled ili kritiku na napisano, a ¢esto i doprinosi
razvoju ili drugom toku price svojim uvidom®; Pavelik, John (2001) ,,Journalism and New
Media“, Columbia University Press, New York, str. 27.

3 Detaljnije na: http://en.wikipedia.org/wiki/Web 2.0 (10. 2. 2014).

online radio, TV-kuée svoj program emitiraju online, a kreiraju se i
zasebni online televizijski servisi (poput HULU.com). Novine dijele jedan
dio sadrzaja besplatno na svojim stranicama, a neke, poput NY Timesa,
najavljuju kompletan prelazak odnosno preseljenje produkcije i
objavljivanja sadrzaja na webu, §to vide kao konacan izbor i strategiju
razvoja lista.

- Tehnicki razvoj licnih uredaja (u prvom redu telekomunikacijskih, a
potom i svestranih PDA aparata/smartphonea) raste skoro
eksponencijalno. Za 20 godina redefiniraju se (ili mozda bolje kazano
hiperevoluiraju) platforme ovih uredaja i njihov potencijal. Od uvodenja
GPRS-a (mobilnog interneta) koji je sa svakom novom generacijom za
nekoliko stotina procenata uvecavao svoje moguénosti*? (tako sada
prosjecan korisnik moze fotografirati bilo Sta i besplatno to poslati preko
e-maila na bilo koje mjesto na planeti) pa do razvoja kvalitetnih
fotografskih le¢a i procesora sposobnih da interpolacijom pixela prave
panoramske fotografije jako velikog kvaliteta i proporcija te do snimanja
videa visoke rezolucije i kvaliteta doSlo se do faze gdje svako ko ima
takav uredaj (Cije komercijalne vrijednosti padaju zbog narastajuce
konkurencije medu proizvodacima) moze (teoretski) do¢i do bilo koga na
planeti i poslati bilo kakav sadrzaj bilo kad pod uvjetom da ima pristup
mobilnom internetu (bilo preko wi-fi mreze ili postojete GSM
infrastrukture).

- Obrazovanje novinara dobija sasvim drugu perspektivu i izazove koji su
condition sine qua non funkcioniranja medijskih radnika u
novomedijskom okruZenju. Sredinom 90-ith godina proslog vijeka
novinari odnosno formalno obrazovanje novinara nije ukljucivalo to da
moraju poznavati web publishing, kreiranje ¢lanaka online te programe za
manipuliranje tekstom, grafikom, fotografijama, a jo§ manje im je
imperativ bio poznavanje obrade audio ili video sadrzaja. ,,Spisak
sredstava koja su bila na raspolaganju izvjestiocima pocinjao je sa
olovkom, papirom i pisaom masinom a poslije ukljucio telefon,
fotoaparat, magnetofon, video-kameru i kompjuter.”® lako je ,zadatak
novinara kroz vijekove ostao prenijeti informaciju $to je moguce tacnije 1

%20d nekadasnje brzine bezi¢nog prenosa podataka kroz GSM mrezu od nekoliko kilobajta
po sekundi (KBps) danas prosjecna 3G mreza (kakvu imamo u BiH npr.) prenosi i do 10
MBps, a u industrijski naprednim drustvima eksperimentira se sa 5G mrezama (dostupna
prema prognozama od 2020. godine) koja ¢e od sada prisutne 4G mreze biti brza i do 1000
puta — $pekulira se o brzini od 1056 MBps. Vise informacija o razvoju superbrzih bezi¢nih
internet-veza na: http://mashable.com/2014/01/26/south-korea-5g/ (10. 2. 2014).

# Craig, Richard (2005) ,,Online journalism — Reporting, Writing and Editing for New
Media“, Clio, Beograd, str. 23.

$to je moguce brze,”** pod osnovnim obrazovanjem novinara se u XXI

vijeku pocinju podrazumijevati ve¢ spomenute vjeStine snalazenja u
online medijskom prostoru (sjetimo se ve¢ spomenutih oglasa za
novinare). Osim toga, problem novinara ne postaje samo narastajuca
potreba za brzim prilagodavanjem napretku tehnologija i usvajanjem
vjestina vec 1 pritisak u vidu aktivne publike koja prvi put moze direktno®
da suprotstavi (argumentirano ili ne) svoje misljenje misljenju novinara pa
cak 1 da ga ospori. Publika dobija redefiniranje zbog mogucnosti
feedbacka i dvosmjernog toka informacija koje (Sto u proslosti nije bilo
moguce) dolaze do autora/novinara i predstavljaju nove informacije 1
inputi koje mogu potvrditi pri¢u, opovrgnuti je ili joj dati sasvim drugi
spin odnosno prosiriti je ili preusmjeriti u nekom drugom smjeru.

- Medijska publika je postala utoliko naprednija $to je rasla tehnologija
zasnovana na novim platformama komuniciranja (interaktivni web,
GPRS, android sistemi, 10S platforme). Usto, rastao je apetit za
informacijama, moguénost provjerljivosti istih je postala bitan ¢inilac, a
moderna publika je postala veoma kriti¢ki raspolozena.*® Komentiranje
¢lanaka je postala privlacna moguénost, a neki su u tome vidjeli i svoju
Sansu da pokazu kritiCke sposobnosti, analiticke mogucnosti, vjestinu
pisanja ili argumentiranja, a nekima je to posluzilo kao podloga za
promoviranje svog videnja realnosti i kreiranja sadrzaja koji ¢e dijeliti na
platformama socijalnih mreza, forumima 1 diskusijskim panelima
informativnih portala. Za neke (ili bolje kazano, mnoge) je uloga ¢lana
aktivne publike postala premala pa su se okrenuli ka generiranju vlastitog
sadrzaja; otvaraju se blogovi, raste broj licnih web-stranica na kojima
nalazimo cijelo bogatstvo simbolickog sadrzaja. Socijalne mreze 1
Youtube kanali postaju mjesto diseminacije medijskog sadrzaja gdje se
milioni fotografija 1 videosnimaka (ne uzimajuci tu u obzir li¢ni sadrZaj
korisnika koji nema skoro nikakvu informativnu vrijednost i bezvrijedan
je sa aspekta klasi¢nog novinarstva) uploaduju, shareuju i likeuju, a
predstavljaju prikaz nekog dogadaja koji je zanemaren u mainstream
medijima ili jednostavno nije dobio onoliko medijske paznje koliko je
onaj ko je zabiljezio taj dogadaj mislio da zasluzuje. U toj konstelaciji
snaga 1 medijskom meduodnosu rada se pojam i determinacija gradanskog
novinar(stv)a, $to predstavlja korak naprijed od pozicije ¢lana aktivne
publike ka profesionalnom novinaru.

* Ibid., str. 22.

% Tako je to vrlo ¢esto pod krinkom anonimnosti (op. S. H.).

i je to oduvijek bila, a sada je samo dobila priliku? (op. S. H.).

¥ Laicki kazano, gradanski novinar bi bio onaj koji se pozicionirao izmedu klasi¢nog,
profesionalnog novinara, s jedne strane, te ¢lana aktivne publike, s druge strane. To nije
osoba koja se zadovoljava likeanjem ili shareovanjem medijskog sadrZaja na svojim blog-

Zakljucak

Nove medijske tehnologije, konvergencija, web 2.0 i pojava gradanskog
novinarstva ozbiljno su uzdrmali svijet uredivanog profesionalnog,
nezavisnog novinarstva. Tehnoloski progres koji je eksponencijalnim
rastom otvorio vrata gradanskom novinarstvu, bukvalno nude¢i svakome
sa smartphoneom i pristupom internetu da bude reporter, uzdrmao je
zurnalizam kao profesiju. ,,Svako moze biti reporter”, recenica iz 2006.
godine koja je postala istinita i ujedno misaoni temelj za novi fenomen i
trend u izvjeStavanju, redefinirala je odgovornu, javnu i profesionalnu
ulogu novinara koji su, pored pritiska urednika i vlasnika medijske kuce
te eti¢kih pritisaka i zahtjeva javnosti s druge strane, morali da se bore sa
novim ,neprijateljem” — neprofesionalnim novinarima Kkoji  su,
zahvaljuju¢i velikom broju, proliferaciji novih medijskih tehnologija 1
weba 2.0, mogli biti svjedoci i zabiljeziti sve u svakom momentu.
Medijska metamorfoza je u posljednje dvije dekade donijela ogroman broj
promjena i uzdrmala nezavisno novinarstvo koje ve¢ odavno nije
nezavisno; novinarska profesija je u rukama centraliziranih struktura
moci, Cesto uvjetovana potezima oglasivaca i odlukama vlasnic¢kih
struktura. U takvoj konstelaciji snaga publika moZda jedini izlaz moze
prona¢i u sinergiji medijskog sektora i to njegovog ,slobodnog*
(neuredivanog, rudimentarnog, amaterskog i needuciranog) dijela u vidu
gradanskih novinara te ,uredivanog™ (kontroliranog, editiranog,
posjedovanog) dijela medijskog sektora u vidu profesionalnih novinara
zaposlenih u formalnim medijskim institucijama.

